
КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ

Тарифнöй политика юкöнын да олан жыръясысь да коммунальнöй 

услугаясысь мынтысьöм вылö гражданалы субсидияяс сетöмын оланiн законодательство бурмöдан юалöм кузя 

Россия Федерациялöн Федеральнöй Собраниеса Федерация Сöветöн Веськöдлысь С.М.Миронов, Россия Федерациялöн 

Федеральнöй Собраниеса Государственнöй Думаöн 

Веськöдлысь Б.В.Грызлов да Россия Федерацияса 

Правительствоöн Веськöдлысь М.Е.Фрадков дорö 

Коми Республикалöн Государственнöй Сöветса депутатъяслöн шыöдчöм йылысь

Коми Республикаса Государственнöй Сöвет шуис:

1. Примитны тарифнöй политика юкöнын да олан жыръясысь да коммунальнöй услугаясысь мынтысьöм вылö гражданалы субсидияяс сетöмын оланiн законодательство бурмöдан юалöм кузя Россия Федерациялöн Федеральнöй Собраниеса Федерация Сöветöн Веськöдлысь С.М.Миронов, Россия Федерациялöн Федеральнöй Собраниеса Государственнöй Думаöн Веськöдлысь Б.В.Грызлов да Россия Федерацияса Правительствоöн Веськöдлысь М.Е.Фрадков дорö Коми Республикалöн Государственнöй Сöветса депутатъяслысь шыöдчöмсö (содтыссьö).

2. Мöдöдны тайö Шуöмсö да Шыöдчöмсö Россия Федерациялöн Федеральнöй Собраниеса Федерация Сöветö да Государственнöй Думаö, Россия Федерацияса Правительствоö.

3. Тайö Шуöмыс вынсялö сiйöс примитан лунсянь.

Коми Республикалöн

Государственнöй Сöветса Веськöдлысь                          М.Д.Истиховская

Сыктывкар

2006 вося апрель 26 лун

Примитöма

Коми Республикаса

Государственнöй Сöветöн 

2006 вося апрель 26 лунö

Тарифнöй политикаын да олан жыръясысь да коммунальнöй 

услугаясысь мынтысьöм вылö гражданалы субсидияяс сетöмын оланiн законодательство бурмöдöм кузя 

Россия Федерациялöн Федеральнöй Собраниеса Федерация Сöветöн Веськöдлысь С.М.Миронов, Россия Федерациялöн 

Федеральнöй Собраниеса Государственнöй Думаöн 

Веськöдлысь Б.В.Грызлов да Россия Федерацияса 

Правительствоöн Веськöдлысь М.Е.Фрадков дорö 

Коми Республикалöн Государственнöй Сöветса депутатъяслöн 

шыöдчöм
Пыдди пуктана Сергей Михайлович!

Пыдди пуктана Борис Вячеславович!

Пыдди пуктана Михаил Ефимович!

Коми Республикалöн Государственнöй Сöветса депутатъяс майшасьöны сы могысь, мый регионын омöльтчис олöмыс, кор лои примитöма тарифнöй политика юкöнын да олан жыръясысь да коммунальнöй услугаясысь мынтысьöм вылö субсидияяс сетöмын общественнöй йитöдъяс регулируйтысь законодательнöй актъяс.

Оланiнысь да коммунальнöй услугаясысь гражданаöн мынтысьöм кузя öнiя стандарт серти, мый индöма 100 прöчент мында коммунальнöй комплекслöн организацияясöн экономическöя подулалöм тарифъясысь, республикаын, кыдзи и мукöд регионын, гражданаöн кыпöдöм медшöр юалöмнас лоö семьялöн öтувъя чöжöсын олан жырйысь да коммунальнöй услугаысь мынтысян пай чинтöмын позянлун йылысь юалöм.

Коммунальнöй услугаяс сетысь организацияяслöн сiдзжö сьöкыд финансöвöй олöмыс сы вöсна, мый шоныд энергия вылö тарифъясын 60 прöчентыс лоö ломтас вылö рöскод, мый вылö доныс содö быд во, инфляция öдысь öдйöджык. Сiдз, 2006 вося январын «Лукойл – Севернефтепродукт» ИКК-ын тонна мазутлысь донсö вöлi содтöма 5700 шайтöдз 2005 вося январын 1700 шайтлы паныд (шöркодя 2005 воын – 3700 шайт). Сöмын ломтана мазутлысь дон содтöмыс вайöдас 2006 воын республикаса оланiн да коммунальнöй овмöсса предприятиеяслы компенсируйттöм рöскодö 247 млн шайт мында. 

Оланiн да коммунальнöй комплексса организацияяслöн услугаяс да вузöс вылö тарифъясын 20-сянь 40 прöчентöдзыс лоöны удждон вылö да öти нога социальнöй вот вылö рöскод. Россия Федерацияса да Коми Республикаса отраслевöй тарифнöй артмöдчöмъяслысь корöмъяс серти оланiн да коммунальнöй услугаяс вылö арталöм тарифъясыс вермасны содны 30 прöчентöдз сöмын уджысь мынтысян условиеяс вежсьöм вöсна.

Олан жыръясысь да коммунальнöй услугаясысь мынтысьöм вылö субсидияяс арталан öнiя условиеясыс öти морт вылö воан ичöт чöжöс вöсна весиг оланiн плöщадьлöн социальнöй норма неуна содöм дырйи уна семьялöн бюджетлы лоö зэв сьöкыд, торйöн нин сиктса районъясын. Корсюрö оланiн жыръясысь да коммунальнöй услугаясысь мынтысьöм вылö гражданалöн рöскодыс 2-3 пöв унджык федеральнöй стандартысь, мый индöма 22 прöчент мында.

Öтиладорсянь кö примитны решение, медым лöсьöдны региональнöй стандарт, кодi индö семьялöн став чöжöсын оланiн да коммунальнöй услуга мынтöм вылö гражданалысь рöскод ыджда, федеральнöй стандартысь ичöтджыкöс, сiдзжö, кыдзи индö семьялöн состав серти социальнöй оланiнлысь дифференцируйтöм ыджда, та вöсна чинас субсидия ыджда, мыйта сетсьö Коми Республикалы федеральнöй бюджетысь гражданалы олан жыр да коммунальнöй услугаяс мынтöм вылö.

Сiйöс лыддьöмöн, мый öнiя законодательстволöн положениеясыс оз могмöдны регулируйтысь органъяссянь кыдзи отраслевöй (межотраслевöй) артмöдчöмъяс дасьтiгöн да энергоресурсъяс вылö донъяс регулируйтiгöн сёрнитчöмъясын öткодь правоа участникъяссянь системнöя участвуйтöмсö, а сiдзжö олан жыръясысь да коммунальнöй услугаясысь мынтысьöм вылö субсидияяс арталiгöн оланiн законодательство юкöнын правовöй база бурмöдöмын артмöм коланлунсö тöд вылын кутöмöн, Коми Республикаса Государственнöй Сöвет дасьтiс Россия Федерацияса Федеральнöй Собраниелöн Государственнöй Думаö пыртöм вылö законодательнöй водзмöстчöмъяс:

1) Россия Федерацияса удж кодекслöн 35 статьяö вежсьöмъяс пыртöм кузя;

2) Россия Федерацияса оланiн кодексö, «Коммунальнöй комплекс организацияяслысь тарифъяс регулируйтан подувъяс йылысь» Федеральнöй оланпасö, «Коммунальнöй комплекс организацияяслысь тарифъяс регулируйтан подувъяс йылысь» Федеральнöй оланпасö да Россия Федерацияса öткымын законодательнöй актö вежсьöмъяс пыртöм йылысь» Федеральнöй оланпаслöн 6 статьяö вежсьöмъяс пыртöм кузя.

Тайö законодательнöй водзмöстчöмъяс кузя бур решение примитöм кузя ковмас пыртны нормативной правовöй актъясö вежсьöмъяс да содтöдъяс.

Коми Республикаса Государственнöй Сöветлöн депутатъяс вöзйöны:

1. Содтыны производственно-техническöй тöдчанлуна прöдукция, йöзöн вöдитчан вузöс да услуга лыддьöгö, мыйяс вылö Россия Федерацияса пытшкöс рынокын государствосянь регулируйтан донъяс (тарифъяс) лöсьöдöны Россия Федерацияса Правительство да олöмö пöртысь власьтлöн федеральнöй органъяс, мый вынсьöдöма «Государствосянь регулируйтан донъяс (тарифъяс) лöсьöдöм кузя мераяс йылысь» Россия Федерацияса Правительстволöн 1995 во март 7 лунся 239 №-а шуöмöн, татшöм абзац:  

«Ломтысян мазут, мый видзсьö шоныд энергия вöчöм вылö».

2. «Оланiнысь да коммунальнöй услугаясысь гражданаöн мынтысян пöрадок да условиеяс йылысь» Россия Федерацияса Правительстволöн 2004 во июль 30 лунся 392 №-а шуöмлöн IV юкöдса 12 пунктö содтыны татшöм сёрникузя: «Олан жыр видзöмысь да дзоньталöмысь мынтысян ыджда лифтъяс да ёг проводъяс видзöм да дзоньталöм кузя, посъяс пелькöдöм кузя, бытöвöй колясъяс нуöм кузя индыссьö öти морт вылö арталöмöн.».

3. «Олан жыръясысь да коммунальнöй услугаясысь мынтысян федеральнöй стандартъяс йылысь» Россия Федерацияса Правительстволöн 2005 во август 29 лунся 541 №-а шуöмлöн 1 пунктса «б» да «в» подпунктъяс гижны тадзи:

«б) семьялöн öтувъя чöжöсын олан жыръясысь да коммунальнöй услугаясысь мынтысьöм вылö гражданалöн ас рöскодын медыджыд позяна пайлöн федеральнöй стандартыс 15 прöчент ;

в) куим да унджык морта семьяын öти морт вылö став олан плöщадьысь 18 кв. метр мында олан жыр плöщадьын социальнöй нормалöн федеральнöй стандартыс, 42 кв. метр – кык морта семьялы да 33 кв. метр – öткöн олысь гражданинлы;».  

4. Олан жыръясысь да коммунальнöй услугаясысь мынтысьöм вылö субсидияяс сетан правилöясын, мый вынсьöдöма «Олан жыръясысь да коммунальнöй услугаясысь мынтысьöм вылö субсидияяс сетöм йылысь» Россия Федерацияса Правительстволöн 2005 во декабр 14 лунся 761 №-а шуöмöн, 22 пункт киритны.

Россия Федерацияса оланiн кодексö Коми Республикалöн Государственнöй Сöветса депутатъясöн вöзйöм вежсьöмъяссö примитöм вöсна ковмас пыртны вежсьöмъяс тайö Правилöясö и вежны мукöд положение.

Федеральнöй тшупöда оланпасувса актъяслöн индöм вежсьöмъясыс отсаласны оланiн законодательство олöмö пöртiгöн бурджыка социальнöя дорйыны гражданаöс. 

исп. Исакова

6 946 пас

